
	క.	
తల్లియు నిల్లాలును దన

యి ల్లరసిన నడవియై నిల్లగు నిది దాఁ

జెల్లకయుండిన నరునకు

నిల్లది దానడవి యగును నెఱుఁగఁగవలయున్.

	క.	
హలికునకుఁ గరువు జేరదు

కలుగదు మాటాడకున్న కలహము జపికిన్

గలుగదు పాపము జాగర

కలితునకును భయము లేదు కడు నూహింపగన్.

	తే.	
రాష్ట్ర మొనరించు పాపంబు రాజుఁ బొందు

క్షితువు పాపంబు తత్పురోహితునిఁ బొందు

భార్య చేసిన పాపంబు భర్తఁ బొందు

శిష్యు చేసిన పాపంబు చెందు గురుని.

	ఆ.	
హితులు దెలిసిరేని హితులకు హితులయిన

వారు దెలియ నట్టివారివలన

మంత్ర మవియుఁగాన మంత్రి యొక్కఁడుదక్క

నొరులు మంత్ర మెఱుఁగకుండవలయు.

	క.	
బలయుతుఁడు గాగ మంత్రిన్

మెలపంగా వలదు నృపతి మెలపెన యేనిన్

బులికిం బక్కెర యిడుకొని

కలహమునకు నెక్కిపోవు కరణియకాదే.

	క.	
సుతుకడకు గురువుకడకున్

సతికడకున్ వేల్పుకడకు జనపతికడకున్

బతికడకు ప్రియము గోరెడు

నతఁ డూరక రిత్తచేత నరుగుట తగునా.

		 ఈ పేజీలో చివరి మార్పు 21 సెప్టెంబరు 2020న 21:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

